                      3лекция   ақпаратқа қойылатын екі талап

Журналистиканың қайнар көзі, ал бұқараның ауадай қажетсінетін және өз мұқтажына қарай кәдеге жаратып, іс жүзінде нәтижесін көретін дүниесі-ақпарат. Ал ақпаратқа қойылатын екі талаптың бірі-оперативтілігі, яғни, жедеғабыл, шапшаңдығы болса, келесі бір қойылатын талап – шынайылығы, дәлдігі, айна қатесіз ақиқат екендігі. Бұл ретте, ақпараттың шынайлық деңгейі – оны жеткізуші журналистің кәсіби жауапкершілігіне, ақпаратқа артық –астам ой оралымдарын орынсыз кірістірмеуіне байланысты екенін міндетті түрде есепке алу-шарт. Осы орайда профессор М. Барманқұловтың тұжырымына сүйенсек:«Қандай оқиғалар турасында қандай шешімдер қабылданса да оны журналистер шығармайды, олар сол шешім туралы жұртты хабардар етеді, яғни, қабылданған шешімді қалың бұқараға жариялайды. Аудитория ұсынылған ақпаратты өз ой елегінен өткізіп, соның арасынан керектілерін өздері іріктеп алады.  Міне, осындай ешкімнің түсіндірмесінсіз таза ақпарат алған адам ғана болған оқиға, орын алған құбылыс, немесе қандай да бір мемлекеттік институттар, коммерциялық ұйымдар, немесе құзырлы мекемелер жайлы өз көзқарастарын қалыптастырып, нақты бір байламға келеді. Сөйтіп, ұсынылған ақпарат арқылы қоғамдық пікір пайда болады»/3/.  

